
Сондай-ақ, түзету микрокредит 
беру туралы шарттың талаптары на өз-
герістер енгізу үшін негіздердің тіз-
бесін және міндеттемені орындаудың 
кешіктірілу себептерін растайтын 
құжаттардың тізімін көздейді.

Сонымен бірге, құжатқа әскери 
қызметшілердің мерзімді әскери 
қызмет өткеру кезеңіне негізгі борыш 
және сыйақы бойынша төлемді кейінге 
қалдыру мәселесі де енген, яғни әскери 
борышын өтеген уақытта несие бойын-
ша қарызы өспейді.

Құжатта жеке тұлға банкроттығына 
қатысты мәселелер де қамтылады. 
Банкроттық туралы заңды тиімді іске 
асыру мақсатында кредиторлардың 
микрокредит беру туралы шарттың 
талаптарын өзгертуден бас тарту 
нысанын біріздендіру ұсынылған. 
Заңнаманы іске асыру тиімділігінің 
мониторингі үшін түзету негізінде 
микроқаржы қызметін жүзеге асыра-
тын ұйымның белгіленген нысандарға 
сәйкес қарыз алушылардың өтініштерін 
қарау нәтижелері туралы ақпаратты 
агенттікке тоқсан сайын ұсынып оты-
рады.

Құжат 4 тамызға дейін талқылауда 
болады. Жаңа қаулы микроқаржы 
ұйым дарына қатысты мәселелерді 
шеше ала ма?

«КРЕДИТ КЕШІРІЛСЕ» 
ДЕЙДІ

Халықтың шектен тыс кредиттелуі 
– қоғамдағы өзекті мәселенің 
бірі. Мемлекеттік кредит бюро-
сы мәліметінше, өткен айда жеке 
тұлғаларға берілген несиенің жал-
пы көлемі 1,2 трлн теңгеден асты. 
Бұл – тарихи максимум. Берілген 
тұтынушылық кепілсіз кредит көлемі 
800 млрд теңгеден асты. Бұл да – ре-
корд. 2023 жылғы 1 сәуірдегі жағдай бо-
йынша банктердегі жеке тұлғалардың 
проблемалық кепілсіз тұтынушылық 
кредиттері бойынша жиынтық берешек 
853 миллиард теңгені құраған еді. Про-
блемалы берешек көлемі 2023 жылғы 1 
тоқсанда 6,1%-ға немесе 48 миллиард 
теңгеге көбейді.

Бүгінде халықты не қызық ты-
ратынын, ол үшін қандай мәселе өзекті 
екенін оның шағым-өтініштерінен 

байқауға болады. Тұтынушылардың 
хаттарына жасалған талдау 
көрсеткендей, банк және микроқаржы 
секторларына қатысты негізгі сұрау – 
қарызды кешіру болып отыр.

Тарата айтқанда, банктен қарыз 
алғандардың 37,4%-ы және микро-
кредиттері барлардың 61,4%-ы, 

яғни әрбір екіншісі несиесін, бе-
ре шегін толық немесе ішінара ке-
шіруді, есептен шығаруды өтінуде. 
Ша ғымданушылардың тағы 28,2%-ы 
банктік қарыздарын, 16,8%-ы микро-
кредиттерді қайта құрылым дауды, ре-
структуризациялауды талап еткен.

Бұған қоса, банктер мен МҚҰ-

ларға қа тысы жоқ арыз иелерінің 
17,2%-ы – коллекторлық агенттіктердің 
борышты кешіруден бас тартып 
жатқанына шағымданыпты. 16%-ы – 
қаржылық реттеушіден коллекторлық 
агенттіктерді өз берешегін қайта 
құрылымдауға иліктіруді сұраған.

Кейінгі жылдары 
Қызылорда 

қаласында қоғамдық 
көлік мәселесі 

едәуір жақсарды. 
Облыс орталығында  
барлық талапқа сай 
келетін автобустар 

халыққа қызмет 
көрсете бастады. 
Онда электронды 

төлем жүйесі 
орнатылып, жолақы 

төлеу мәдениеті 
өзгерді. Десе де әлі 

проблемалар жоқ 
емес. Соның ішінде 

«Қоғамдық көлік 
мәдениетін қалай 

қалыптастырамыз?» 
деген сауал бар. 

Бұл – автобус 
жүргізушісіне де, 

жолаушыға да 
қатысты мәселе. Осы 

орайда «Қызылорда 
автобус паркі» 

мамандарының пікірі 
қандай? Алдағы 
уақыттан қандай 

жаңалық күтеміз?

Әділжан ҮМБЕТ,
«Сыр бойы»Sb

Мемлекет басшысына 
ведомст во ның жұмысында сы-
бай лас жемқорлықтың алғы-
шарт тарын жоюға баса назар 
аударылғаны баяндалды.

Асхат Жұмағалидың айтуын-
ша, сыбайлас жемқорлық тәуе-
кел деріне сырттан талдау жүр-
гізу кезінде жерді бөлу және 
Ал ма тының қала құрылысын 
дамыту ісін жоспарлау барысын-
да жиі қайталанатын заң бұзу-
шы  лықтарға жол берілгені 
анық  талды.

Сонымен қатар кездесуде 
Мемлекет басшысына білім 
беру са ла сындағы бюджет тік 
өті нім дерді әзірлеу тетік те-
рінің жетіл дірілмегеніне, қыз-
мет кер лерді бір орталықтан 
есеп ке алудың болмауына және 
қаржы жымқыруға әкеп соқ-
тырған бухгалтерлік жүйе лердің 
қазынашылықтағы деректер 
базасымен бірік тірі луіне байла-

нысты тәуекелдер анық талғаны 
жөнінде ақпарат берілді.

Президент бұл саладағы сы-
байлас жемқорлық факті лерінің 
алдын алу маңызды екенін 
және процестерді цифрландыру 
қажеттігін ерекше атап өтті.

Қасым-Жомарт Тоқаевқа 
биыл ғы 6 айда 130 нысанға тал-
дау және мониторинг жүр гізіл-
гені, жемқорлықты жоюға қа-
тыс ты 1000-нан астам ұсыныс 
ен гі зіл гені туралы мәлімет бе-
рілді.

Кәсіпкерлікті дамытуға 
кедергі келтіретін әкімшілік 
тос  қауылдарды жою үшін 
«Бизнеске жол» жобасын жүзе-
ге асыру ісі жалғасады. Бұл бас-
тама қолға алынған сәттен бері 
21 мың бизнес субъектісіне 
көмек көр сетілді, 400-ден астам 
түйткілді кейс шешімін тапты.

Бұдан бөлек, Асхат Жұма-
ғали Қасым-Жомарт Тоқаевқа 

сыбай лас жемқорлыққа қа-
тыс  ты бірқатар заң бұзу шы-
лық тың, соның ішінде олиго-
полия өкіл дері жасаған заң сыз 
әрекеттердің жолын кесу, сон-
дай-ақ кел тірілген шығын дарды 
өтеу және активтерді қайтару 
шаралары туралы баяндады.

Жыл басынан бері елімізде 
1000-ға жуық сыбайлас жем-
қорлыққа қатысты қылмыс 
тіркелді, 700-ден астам адам 
әшкереленді, оның 98-і – түрлі 
деңгейдегі басшылар.

Сотқа дейінгі аяқталған тер-
геу амал дарының нәтижесі бо-
йын ша 232,6 миллиард теңге 
өтелді.

Жалпы, 1,5 жылда бюджетке 
және квазимемлекеттік сектор 
субъектілеріне шамамен 860 
миллиард теңге көлемінде 
мүліктік активтер мен ақшалай 
қаражат қайтарылды.

Кездесу соңында Қасым-
Жомарт Тоқаев сыбайлас жем-
қорлыққа қарсы жүйелі жұмыс-
тарды жалғастыруды, әсіресе 
әлеуметтік маңызы бар са ла-
ларға баса мән беруді тап сырды. 
Сондай-ақ алдын алу шара-
ларының аса маңызды екенін 
айтты.

ЖЕМҚОРЛЫҚПЕН КҮРЕС ТЕ, 
АЛДЫН АЛУ ДА МАҢЫЗДЫ

Мемлекет басшысы Қасым-Жомарт Тоқаев Сыбайлас 
жемқорлыққа қарсы іс-қимыл агенттігінің төрағасы 

Асхат Жұмағалиды қабылдады.
Президентке елімізде сыбай лас жемқорлыққа қарсы іс-

қимыл бойынша қабылданып жатқан шаралар туралы Сыбай лас 
жемқорлыққа қарсы қызметтің есебі берілді.

ХАЛЫҚ ЖӘНЕ НАРЫҚ

МИКРОКРЕДИТ БЕРУ ШАРТТАРЫ ӨЗГЕРЕДІ:
ҚАРЫЗҒА БАТҚАН ХАЛЫҚТЫҢ 
МӘСЕЛЕСІ ШЕШІЛЕ МЕ?

ҚОҒАМДЫҚ КӨЛІК 
МӘДЕНИЕТІ – 
ОРТАҚ ЖАУАПКЕРШІЛІК

Елімізде микрокредит беру шарттары өзгереді. Өткен жұмада осыған 
байланысты «Ашық НҚА» порталында Қаржы нарығын реттеу және дамыту 

агенттігі басқармасының қаулысы жарияланды.
«Микрокредит беру туралы шарт талаптарына өзгерістерді қарау 

қағидаларын бекіту туралы» қаулыға жаңа өзгерістер мен толықтырулар 
– қарыз алушылардың сот тәртібімен берешекті өндіріп алуға дейін микро-

кредиттер бойынша мерзімі өткен берешекті реттеу мүмкіндігіне құқықтарын 
кеңейту не коллекторлық агенттікке микрокредит бойынша құқықтарды беру 

мақсатында ұсынылған.

Д САНАТЫ НЕГЕ ТАПШЫ?
Серіктестік осыдан он жыл бұрын жұмысын 

бастаған еді. Қазір тұрғындарға күнделікті 150 
автобус қызмет көрсетуге жолға шығады. 

–   Жолаушылар тасымалдау мәселесін 
жақсарту – ұдайы назарымызда. Расы керек, Д 
санатындағы жүргізушілердің жетіспеушілігі 
байқалады. Осы мәселені шешуге мән беріп 
отырмыз. Оларды жұмысқа қабылдар ал-
дында қойылатын талаптар бар. Мәселен, 
жүргізушілікке үміткер азаматтың еңбек өтілі 

бес жылдан кем болмауы тиіс, олардан Д сана-
ты міндетті түрде талап етіледі. Сондай-ақ, өзге 
де талаптарға сай келген жүргізушілерге автобус 
тізгіндеуге рұқсат етіледі, – дейді «Қызылорда 
автобус паркі» ЖШС директоры Мақсат Жүсіп.  

Серіктестік директорының орынбасары 
Әмірбек Шаймағанбетов кезінде Д санатындағы 
жүргізушілерді дайындайтын арнайы автомек-
тептер болғанын айтады. Өкінішке орай, бұл 
тоқсаныншы жылдардан кейін ұмыт қалды. 
Ендігі кезекте серіктестік базасында сондай 
орын ашу жоспарланып отыр. 

«МЕКТЕПКЕ ЖОЛ»

МЕКТЕП 
ФОРМАСЫН 
АЛЫСТАН 
ІЗДЕМЕЙМІЗ

Қала орталығында 
5-30 тамыз аралығында 

ұйымдастырылатын 
«Мектепке жол» жалпы 

республикалық акциясы 
аясында оқушылардың 

мектеп формасы жәрмеңкеге 
шығарылады. Ал аудандарда 

бұл акция 16-21 тамыз 
аралығында өтеді. 

Жәрмеңкеге жергілікті «Ас-Ка» 
ЖШС, «Ақжүрек мүгедектер 

қоғамы» ҚБ, «Айша-бибі» 
тігін цехы және тағы да басқа 

кәсіпкерлер өз өнімдерін 
ұсынғалы отыр.

Өндірушілердің айтуын-
ша, мектеп формалары нарық 
бағасынан төмен әрі жоғары 
сапада сатылымға шығады. 
Сондай-ақ, әлеуметтік жағ-
дайы төмен отбасылары-
на арнайы жеңілдіктер қа-
растырылған. Осы орайда 
Өңірлік коммуникациялар 
қыз   метінің ұйымдастыруы-
мен өткен баспасөз турында 
БАҚ өкілдері жоғарыда атал -
ған тігін цехтарының жұ-
мысымен танысты.

– Жәрмеңкені ұйым дас-
тырудағы басты мақсат – 
оқушылардың мектеп форма-
сы үшін ата-аналардың алысқа 
бармай-ақ, балаға қажетті 
мектеп құралдарын бір жерден 
сатып алуын қамтамасыз ету, 
сондай-ақ, оқушының киімі 
мен құралдары қолжетімді 
бағада ұсынылады. 

Қалада ұйымдас тыры-
ла тын жәрмеңке Қорқыт 
ата көшесіндегі «Small» сау-
да орталығының алаңында 
өтеді. Осы орайда барша об-
лыс тұрғындарын жәрмеңкеге 
белсене қатысуға шақырамыз! 
– деді облыстық кәсіпкерлік 
және өнеркәсіп басқармасы 
басшысының орынбасары 
Азамат Қаюпов.

Баспасөз туры барысында 
мектеп формаларын тігумен 
айналысатын тігін цехтары өз 
өнімдерін таныстырды. Соның 
бірі – «Ас-Ка» ЖШС цехы үш 
жылдан бері мектеп форма-
сын тігуді қолға алған. Тігін 
цехы өздері дайындаған 7-8 
мың дана өнімді жәрмеңкеге 
ұсынуды жоспарлап отыр.

– Біздің цех 2007 жылдан 
бері тігін тігумен айналыса-
ды. Ал 2014 жылдан бастап 
арнайы киімдер тігуге тап-
сырыс қабылдадық. Қазір 
цехта өндірілетін арнайы 
киім дерден бөлек, мектеп 
фор масына да тұрғындар та-
рапынан сұраныс жоғары. 
Осыған орай қаланы ғана 
емес, барлық ауданды өзіміз 
аралап, қолжетімді бағадағы 
өнімдерімізді жұртшылыққа 
ұсынуды жөн көрдік, – дейді 
цех басшысы Дина Махатова.

Айта кетейік, Мемле-
кет басшысы Қ.Тоқаев өткен 
жылғы халыққа Жолдауын-
да, білім саласына қатысты 
сөзінде мектеп формасына 
арналған мемлекеттік тапсы-
рысты жүзеге асыруда отан-
дық жеңіл өнеркәсіпті дамыту 
мәселесін алға тартқан бола-
тын.

Облыстық онкология ор
талығы биылғы 19 шiлдеден 
бастап бұрынғы модульдік ин
фекция орталығына көшкен 
болатын. Орталық бас дәрігерi 
Нұржамал Жұмағалиқызы об
лыс әкімінің орынбасары мен 
аймақтың бас дәрігерін жаңа 
орында атқарылып жатқан 
жұмыстармен таныстырды. 

Сондайақ, олар науқас
тармен кездесiп, ұсыныс
пiкiр лерiн тыңдады.  Ем делу
шілер ғимараттың кең әрi 
заманауи құрылғылармен жаб
дықталғанын, мұнда ем алуға 
толық жағдай жасалғанын ай
тып, алғыс бiлдiрдi. Облыс 
әкімінің орынбасары орта
лық қызметкерлеріне әрбір 
науқастың жағдайын жіті ба
қылап отыру керектігін айтып, 
бірқатар тапсырма берді. 

Айта кетейік, облыстық он
кология орталығы 2002 жылдан 
бастап онко логиялық сырқаты 
бар пациенттердің стационарлы 
ем қабылдауына бейімделмеген 
облыстық көпбейінді аурухана

да қызмет көрсетіп келді. Өткен 
аптаның сәрсенбісінен бастап 
аталған орталық 200 төсектік 
бұрынғы модульді инфекциялық 
стационарда жұмысын 
жалғастыруда. 

Аталған орталықтың ем
хана бөлімі дәрігердiң кеңесін 
қажет ететін және жоспарлы 
ем алу мақсатында ауруханаға 
жолданған пациенттерді де 
қабылдап жатыр. Ғимараттың 
әр палатасы 23 ем алушыға 
арналған және пациенттер 
үшін арнайы санитарлық то
раптармен, желдеткіштермен, 
орталықтандырылған оттегімен 
қамтамасыз етілген. Ал жансақтау 
бөлімі 6 төсекорыннан 1216 
төсекорынға дейін кеңей тілген, 
бұған қоса, заманауи құрал
дармен жабдықталған опера
циялық 2 зал бар. Қосымша жаңа 
компьютерлік томограф, за
манауи рентген аппараты және 
видеоэндоскопиялық аппарат
пен жабдықталған. 

«СБ» ақпарат

– Бұрын В, С санатына ие болған 
әрбір азамат бес жылдан кейін Д сана
тын оқуына мүмкіндік алатын. Қазіргі 
талап та солай екені белгілі. Алдағы 
уақытта серіктестікте жүргізушілерді 
дайындау курсын ашсақ деген ойы
мыз бар. Әрине, мәселенің барлығы 
қаржыға келіп тіреледі. Жақын 
уақытта бұл мәселе оңтайлы шешіледі 
деген үміттеміз, – деді ол.

Қазір автобустарда халыққа 
қолайлы жағдай жасауға баса назар 
аударылып отыр. Жергілікті жолау
шылар жаздың ыстық күндерінде 
салқындатқыш қосылған қоғамдық 
көлік қызметін пайдалануға мүмкіндік 
алды. Сондайақ, автобус тарда элек
тронды төлем жүйесіне арналған 
құрылғылар орнатылған. 

Мұндай жүйе еліміздің ірі 
қалаларында бірнеше жыл бұрын 
жүзеге асып, тиімділігін дәлелдеген. 
Қазір бізде жолақының 85 пайызға 
жуығы электронды төлем арқылы 
түседі. Әрине, біз бұл көрсеткішпен 
тоқтап қалмаймыз. Оны толықтай 
электронды төлем жүйесіне көшіруді 
ойластырып отырмыз. Бұған бай
ланысты қалалық мәслихат депу
таттары қолдау білдіріп, ендігі ке
зекте қолмақол ақшамен төлейтін 
азаматтарға жолақы 130 теңге бо
лып бекітілді. Ал электронды төлем 
жүйесін пайдаланатын жолаушыларға 
бұрынғыша 85 теңге қалды. Жақын 
уақытта облыс орталығындағы 34 
бағыттың барлығын серіктестікке 
қарасты автобуспен қамтамасыз ету 
ойда бар. Қыркүйек айына дейін об
лыс басшылығының қолдауымен тағы 
150 автобус келеді деп күтілуде, – деді 
серіктестік директоры.

Ал алдағы жылдарда бірінші және 
екінші топ мүгедектері, мүгедек ба
лаларды тәрбиелеп отырған кісілерге 
осындай жеңілдік жасау жоспарда бар. 
Бұл халықтың әлеуметтік жағынан 
аз қамтылған отбасыларды қолдау 
бағытында әлеуметтік жоба ретінде 
жүзеге асады.

ЭЛЕКТРОНДЫ ТӨЛЕМ – 
УАҚЫТ ТАЛАБЫ

Жалпы қоғамдық көлік жұмысын 
ұйымдастыру, тұрғындарға сапа
лы және қауіпсіз қызмет көрсету 
– негізгі міндет. Бұл тек автобус 

жүргізушілеріне ғана 
қатысты емес. Оған 
жолаушылар, жол
да жүру процесіне 
қатысатын өзге де 
көлік құралдарының 
жүргізушілері де жа
уапты.

– Осы орайда жол 
жүру ережесін қатаң 
сақтау арқылы жол
көлік оқиғаларының 
алдын алуға бо
лады, яғни, жолда 
жүру мәдениетін 
қалыптастырудың 
мәні өте зор. Көп 
жағдайда жолау
шылар автобус 
жүр   г ізушілерінің 
жыл  дам дықты шамадан тыс арттыра
тынын айтып шағымданады. Бұл жол 
жүру ережесін өрескел бұзуға алып 
келеді. Жергілікті тұрғындар олардың 
қарсы бағытқа шығу, аялдамада 
тоқтаған немесе орнынан қозғалған 
кезде тежегішті дұрыс қолданбау сал
дарынан жолаушылардың өміріне 
қауіп төндіру секілді жағдайлардың 
туындағанын айтып жатады. 
Сондайақ, әлеуметтік желіде неме
се мекеменің арнайы парақшасына 
жолаушылар ескертпесіне 
жүргізушілердің дөрекі мінез та
нытуы, көлік құралдарын басқарып 
келе жатып үнемі ұялы телефон
мен сөйлесіп қауіпсіздік талаптарын 
сақтамайтындығы жөнінде сыни 
жазбалар жарияланады. Аталған 
жағдайларға байланысты серіктестік 
басшылығына тікелей шағымданатын 
жолаушылар аз емес. Біз келіп түскен 
әрбір сыни пікірлер, хабарламалар 
мен арызшағымдарды назардан тыс 
қалдырмаймыз, – деді серіктестік 
директорының орынбасары Әмірбек 
Шаймағанбетов.

 Оның айтуынша, ұсыныс
пікірлерге міндетті түрде назар ауда
рылып, қызметтік тексеру жүргізіледі. 
Мекеменің тәртіптік комиссиясын
да тәртіп бұзушыларға тиісті шара 
көріледі. Мұндай ке лең сіздікке бір
неше рет жол берген жүргізушілер 
жұ мыстан шығарылды. Барлық 
автобустың салонында бейнежаз
ба жүргізетін техникалық құралдар 
арқылы қоғамдық көлік жүргізушілері 
мен жолаушылардың ісәрекетін 
қадағалауға мүм кін дік бар. Сондай

ақ, GPS құрал да ры арқылы жүр 
гізу  шілердің жылдамдық режи мін, 
қатынау жиілігін сақтауы, бағыттан 
ауытқымауы қадағаланады. Одан 
бөлек, жолаушылар «AlemPay» элек
тронды төлем жүйесі терминалын 
пайдалана алады. Олардың барлығы 
мекеменің диспетчерлік қызметі 
арқылы бақыланып отырады. Олар
дан өзге әрбір жолаушының ұялы 
телефонына жүктелген «BUS» «СМС», 
«2 GIS» қосымша бағдарламалары да 
қоғамдық көлік жұмысының сапасын 
арттыруға мүмкіндік тудырды.  

– Әрбіріміз назар аударатын 
мәселе бар. Мәселен, қоғамдық көлікте 
жүру мәдениетін қалыптастыруда 
жолаушылардың да ролі өте жоғары. 
Кейбір тұрғындар спирттік ішімдік 
ішіп алып,  салон ішінде жолаушыларға  
дөрекілік танытады. Жүргізушінің 
жұмысына кедергі келтіреді. Жол
ақысын төлемеу мақсатында 
бұзақылық әрекетке баратындары да 
бар. Сондайақ, кейбір жолаушылар 
жүргізушілерге өзінің ыңғайына қарай 
кез келген жерге тоқтатуды сұрайды. 
Ал талабы орындалмаған жағдайда 
дөрекілік танытып, кейде бұзақылық 
әрекетке барады. Біз оны салон ішінде 
орнатылған бейнекамера арқылы 
анықтаймыз. Оны құқық қорғау орган
дарына тиісті шара көру үшін жолдай
мыз. Бұдан да басқа жол қозғалысына 
қатысушы өзге де жеңіл және ауыр 
жүк көліктері жүргізушілеріне ұсыныс 
айтамыз. Олар  жолаушылар авто
бусына кептеліс (затор) жағдайында 
басымдық беріп, аялдамадан 
шығатын немесе тоқтауға  маневр жа
сауда кедергі келтірмей түсіністікпен 

қараса дейміз. Қысқасы, қоғамдық 
көлік мәдениетін қалыптастыру – 
бәріміздің  ортақ мақсатымыз екенін 
ұмытпайық, – дейді серіктестік 
директорының орынбасары. 

ҚАУІПСІЗДІК 
МӘСЕЛЕСІ 

НАЗАРДАН ТЫС 
ҚАЛМАЙДЫ

Өкінішке орай, алғашқы 
жартыжылдықта «Қызылорда автобус 
паркі» жүргізушілер тарапынан жаяу 
жүргіншілердің қаза болуына әкеліп 
соққан жолкөлік оқиғасы болды. 
Бірнеше дене жарақатын алу дерегі 
де тіркелді. Кейбір жүргізушілердің 
жол жүру ережесін өрескел бұзуы ме
кеме теңгеріміндегі автокөліктерге де 
материалдық шығын әкелген. 

– Жүргізушілер тарапынан болған 
әрбір келеңсіз жағдай мен жолкөлік 
оқиғасының себебін анықтау – қатаң 
бақылауда. Бұл мәселе жол полициясы 
және полиция басқармасының анық
тау бөлімі қызметкерлерінің қатысуы
мен жүргізушілердің толық құрамында 
талқыланды. Соған сай біріккен  іс
шаралар жоспары бекітілді. Сондай
ақ, полиция қызметкерлері тарапы
нан «Автобус», «Жылдамдық», «Жаяу 
жүргінші», «Абайлаңыз, балалар!» 
секілді жеделпрофилактикалық іс
шараларға мекеменің жол қауіпсіздігі 
инженерлері мен еңбек қорғау бөлімі 
қызметкерлері қатысуда. Жалпы, 
«қоғамдық көлік мәдениетін қалай 
қалыптастырамыз?» деген сауал – 
бәрімізге ортақ тақырып. Мәселен, 
жолаушы жүргізушінің қалыпты 
деңгейде жұмыс істеуіне кедергі 
келтірмеуі тиіс. Өйткені, жүргізушінің 
міндеті – азаматтарды межелі жеріне 
дейін амансау жеткізу. Сондықтан 
олар басқа жағдайға алаңдамауы 
қажет. Қазір осы негізде тиісті талап
тар күшейіп отыр. Жолаушылар та
сымалдау ісінде жеке азаматтардың 
да көмегі көп. Автобус паркі қала 
ішіндегі қоғамдық көлік мәселесін 
толықтай қамтамасыз еткен жағдайда 
халық біз айтқан мәселелерге на
зар аударса әрі қоғамдық мүдде үшін 
әрбір іске түсіністік танытып отырса 
деген ұсынысымыз бар. Бұл қоғамдық 
мәдениеттің бір өлшемі болар еді, – 
дейді Ә.Шаймағанбетов.

ОНКОЛОГИЯ ОРТАЛЫҒЫ ЖАҢА ҒИМАРАТТА
Облыс әкімінің орынбасары Нұрымбет Сақтағанов пен облыстық денсаулық 

сақтау басқармасының басшысы Олжас Ысқақов жаңа ғимаратта жұмысын бастаған 
облыстық онкология орталығына барды.

ҚОҒАМДЫҚ КӨЛІК МӘДЕНИЕТІ – 
ОРТАҚ ЖАУАПКЕРШІЛІК

Шамасынан тыс қарыз алып, 
борыш батпағына батқаны үшін 
азаматтарды айыптай беру
ге де болмайды. Баю жолына 
түсіп алған қаржылық ұйымдар 
халықты ашықтанашық алдауға 
көшті. Қаржы нарығын реттеу 
агенттігі банктер мен микроқаржы 
ұйымдарының қызметінен заем
шының борыш жүктемесінің 
коэффициентін қате есептеу, жа
сырын комиссияларын қосып 
жіберу, мемлекет бекіткен сыйақы 
ставкаларының шекті мәндерін бұзу 
және жылдық тиімді сыйақы став
касын асырып жіберу, азаматтарға 
сыртынан жалған тұтынушылық 
кредиттер ресімдеу, түрлі жосықсыз 
әрекеттерге бару сияқты проблема
ларды анықтаған.

Бұдан бөлек, несиеге қатысы 
жоқ қосымша өнімдерді алуға 
мәжбүрлеу салдарынан борышты 
шектен тыс арттырып жіберу, жасан
ды түрде тұтынушылық тәуекелдер 
туындату белең алған. Сақтандыру 
шарттарын бекітуге мәжбүрлеу, 
сондайақ тұтынушылардың мүд
делеріне сәйкес келмейтін сақ
тандыру шарттарын ұсыну – ең жиі 
кездесетін проблемаға айналды. 
Тіпті несие толық өтелгеннің өзінде 
сақтандыру ұйымдары төлемді кері 
қайтармайды.

ЗАҢМЕН ШЕКТЕУ 
ҚОЙЫЛМАЙ ОТЫР
Жалпы елде азаматтардың бей

берекет қарыз алуы жалғасуда. 
Жақында ғана сенатор Ғалиасқар 
Сарыбаев үрейлі құбылысқа на
зар аудартты. Бұрын әскерде 
әлімжеттік жасайтында әлсіз сол
даттарды соққыға жығып, оларды 
үйлеріне хабарласып, туыстары
нан ақша алғызуға мәжбүрлейтін. 
Енді зорлықшылдар әлжуаз 
қаруластарын өз атына онлайн 
кредит рәсімдеуге мәжбүрлейді 
екен. Бір мойнына бірнеше кредит 
артылғандары да бар көрінеді.

– Соңғы кезде біздің қоғамда 
жастар, студенттер және әскери 
қызметшілер арасында физикалық 
күш қолданып, денсаулығы мен 
өміріне қауіп төндіріп, төменгі 
курстағы білімгерлерге, әскери 
борышын жаңадан өтеуге келген 
сарбаздарға несиені мәжбүрлеп ал
дырту фактілері орын алуда. Тер
миналдар, сайттар, қосымшалар 
арқылы онлайн форматта кредит
тер мен қарыздарды күштеп алғызу 
және бопсалау жолға қойылған. 
Мәжбүрлеп алынған несиелер
ге байланысты жастар арасын
да сабақтан, оқудан шығып кету, 
әскерден жалтару және тағы басқа 
келеңсіз жағдайлар болуда. Әсіресе, 
микрокредиттік және қаржы 
ұйымдары бір ғана құжат – жеке 
куәлік арқылы кез келген азаматқа 
төлем қабілеттілігін тексермей кре
диттер мен заемдарды бере береді, 
– деді депутат.

Дегенмен Парламент тарапы
нан мұндай келеңсіздікке шектеу 
қою үшін заң жобасына бастамашы 
болып, тиісті тетігін енгізу қолға 
алынбай отыр. Салдарынан әскерде 
төтенше оқиғалар саны тек арта 
беруі мүмкін.

Ал бейбіт тұрғындар арасындағы 
ахуал одан да ауыр. Халықтың шек
тен тыс кредиттелуі құбылысы 
қызу талқылануда. Бұл тақырыпта 
әлеуметтік желі мен сайттарда 
қаржы институттарының өкілдері 
мен қоғам белсенділері арасында 
пікірталас жүруде.

Өз кезегінде Қаржы нарығын 
реттеу және дамыту агенттігіне 2021 
жылы – 42 925, ал 2022 жылы 35 337 
жеке және заңды тұлғадан шағым 
түсіпті.

Арыздардың көбісі – 64,6% неме
се 22,8 мың өтініш банк секторына 
тиесілі. Тағы 19,8%ы немесе 7 мыңы 
– микроқаржылық қызметті жүзеге 
асыратын ұйымдар қызметіне 
қатысты. Өзге ұйымдардың, соның 
ішінде сақтандыру, коллекторлық 
және бағалы қағаздар нарығының 
еншісінде – 15,6% немесе 5,5 мың 
шағым.

БЕРЕШЕКТІҢ ӨСУІНЕ 
БАНКТЕР МЕН 
МҚҰ-лар КІНӘЛІ

Қаржы нарығын реттеу және 
дамыту агенттігінің мәліметінше, 

банктік кредиттер мен микро
несиелер бойынша берешектің 
өсуіне ықпал етіп отырған жайт
тар көп. Айталық, сыйақы став
калары өте жоғары. Банктердің 
тұтынушылық кредиттер бойынша 
жылдық тиімді ставкалары мемле
кет бекіткен шекті мән деңгейінде 
– 56% көлемінде тұр. Ал кепілсіз 
микрокредиттер бойынша ставка
лар бұдан бірнеше есе асып түседі. 
700 пайызға дейін барады. Жоғары 
сыйақы ставкалары банктер мен 
микроқаржы ұйымдарына қарыз 
алушылар дефолтқа ұшыраған 
жағдайда ықтимал шығындарды 
өтеуге мүмкіндік береді және олар
ды жауапты кредиттеу саясатына 
ынталандырмайды.

Оған қоса, елде қысқа мерзімді 
кепілсіз микрокредиттерді реттеудің 
режимі тым либералды. 2020 жыл
дан бастап, заңнамалық деңгейде 
45 күнге 50 АЕКке дейін кепілсіз 
микрокредиттер беру мүмкіндігі 
енгізілді. МҚҰлар олар бойын
ша ең жоғары ставка белгілейді. 
Осы тетік арқылы көбірек табыс 
табу үшін микроқаржы ұйымдары 
тіпті өз борышкерлерінің төлем 
қабілеттілігін бағалауды қойған. Бұл 
осы сегменттің және проблемалық 
қарыз алушылар санының өсуіне 
әкелді. Бұдан басқа, қарыз алу
шыларды тиісті сәйкестендіру, 
идентификациялау шаралары жүр
гізілмеген, яғни, қарыз алып тұрған 
адамның тұлғасын нақты анықтау 
жолға қойылмаған. Бұл алаяқтарға 
өзге адамдардың үстінен қаптатып 
несие рәсімдеу зұлматын туындат
ты. Алаяқтық схемалардың көбі әлі 
күнге халықты қан қақсатуда.

Проблеманың ушығуына банктер 
мен микроқаржы ұйымдарының 
жеке тұлғалардың проблемалық 
кредиттерін, микрокредиттерін 
коллекторларға белсенді сатуы 
да түрткі болды. Коллекторлық 
агенттіктер атқарушылық іс жүргізу 
рәсімдері аясында проблемалық 
берешекті қайтаруды жүзеге асыра
ды. Сол себепті олар қарызды рет
теуге немесе қайта құрылымдауға 
мүдделі емес. Соған қажетті маман
ды штатына алып, жүйелі жұмыс 
жүргізгісі келмейді. Оның орнына 
борышкерді қудалауды, мүлкін тар
тып алуды жөн көреді.

Қаржылық реттеушінің мә
лімдеуінше, бұл 2021 жылғы 1 
қазаннан бері заңнамалық деңгейде 
енгізілген, банктер мен микроқаржы 
ұйымдары үшін міндетті санала
тын «борышты сотқа дейінгі рет
теу тетіктерін толық пайдалануға 
мүмкіндік бермей тұр». Салдары
нан, заңдағы «қарыз алушының 
қарызды қайта құрылымдаурес
труктуризациялау туралы өтінішін 
кредитордың міндетті қарауы 
рәсімі» жайына қалды. Оны айна
лып өтудің түрлі соқпақ, схемалары 
қолданылады.

Қаржылық реттеуші банк
тер мен микроқаржы ұйымдары 
несиелерді клиенттің мінез
құлық ерекшеліктерін ескер
мей, үлестіретініне назар ауда
рыпты. Сондықтан 2024 жылы 
қар жылық қызметтерді ұсынуда 
«тұтынушының мінезқұлық стан
дарттарын енгізу» жоспарланып 
отыр. Оның барысында клиенттің 
«тәуекелдік бейіні» ескерілуге 
тиіс. Сонымен бірге банктер мен 
МҚҰлар несие алушыға қаржылық 
өнімінің барлық ерекшеліктері және 
оған ілесетін тәуекелдер туралы 
ақпаратты жанжақты ашуы шарт. 
Егер клиенттің талаптарды орындай 
алмай қалатыны және несиені өтеуге 
қауқары жетпейтіні аңғарылса, 
қаржылық ұйым қызметкері оны 
қарыз алмауға үгіттегені жөн.

Сонымен қатар клиент өнімнің 
қажеттілігін түсінуге тиіс. Әйтпесе, 
елімізде несиені салмақты өмірлік 
мұқтаждықсыз ала салатындар 
жетерлік. Түрлі тойлар, қажетсіз 
қытайлық тауарлар және басқасы 
үшін алу да осы қатарда. Қызметкер 
қажетсіз несие алу зиян тигізуі 
мүмкін екенін түсіндіруі керек.

Жалпы халықтың шектен тыс 
кредиттелуі мәселесі осы салаға 
қатысты түбегейлі өзгерістерді 
қажет етіп отыр. Халықтың ша
мадан тыс кредит алуын шектеу, 
микроқаржыландыру нарығын 
мемлекеттік бақылау мен 
қадағалауды күшейту бойынша 
нақты шаралар қажетақ. Себебі, 
алдағы уақытта бұл проблема 
қазіргіден де өршуі мүмкін.

МИКРОКРЕДИТ БЕРУ 
ШАРТТАРЫ ӨЗГЕРЕДІ:
ҚАРЫЗҒА БАТҚАН 
ХАЛЫҚТЫҢ 
МӘСЕЛЕСІ 
ШЕШІЛЕ МЕ?

Қайтарымсыз қаржыға меха ника
лық және электрлі виброүстел, калибр
леу жабдығын, бетонды біріктіретін 
құрылғы, вакуумды қалыптау машина
сын және түрлі пішіндегі қалыптар са
тып алды. Бұдан бөлек, өз қаражатына 
бетонды араластыратын аппарат 
пен компрессорға қол жеткізді. 
Қазір тапсырысқа сәйкес, заманауи 
үлгідегі еуро қоршау шығаруда. Оның 
еуропалық үлгідегі темірбетоннан 
жасалған өнімдеріне сұраныс та 
жоғары. Мәселен, 1 апта ішінде ар
найы қалыпқа салып әзірленетін еуро 
қоршаудың 600800 метрін өндіріп, 
тапсырыс берушіге жөнелткен.    

– Мен – Тараз қаласының тума
сымын. Кәсібімізді алғаш бастар
да саланы әбден зерттедік. Ізденіп 
қарасақ, Қызылордада нарық бос 

екен. Сонымен күйеуім екеуміз 
осында қоныс аударып, брюсчат
ка өндірумен айналыстық. Ол кезде 
өндірісті өз қаржымызбен бастадық. 
Былтыр «Қайтарымсыз грант» деген 
елең еткізді. Содан осы «Еуро қоршау» 
идеясын қорғап шықтым. Керекті 
құжаттарды талапқа сай дайындап, 
комиссиядан сүрінбей өттім. Грант
тан түскен қаржыға өз қаражатымды 
қосып, осы кәсіпке ендім де кеттім. 
Жалпы, біздің өнім жауыншашын 
және басқа да климаттық жағдайларға 
төзімді әрі бағасы да тиімді. Аптасы
на 6 күн еңбек етеміз. Өнімге сұраныс 
та жоғары. Қыста да сұрап жата
ды. Қаладан бөлек, аудандардан да 
сұраныс бар.  Мысалы, өткен жылы 
Қазалы ауданынан көп тапсырыс түсті, 
– деді ол.

Кәсіпкер қазір суағар, бор
дюр, баспалдақ қаптағыш, тіпті 
брусчатканың 12 түрін құйып жа
тыр. Сол арқылы 6 адамды жұмыспен 
қамтып отыр. Мұнда жұмысшылар 
цементті әбден араластырып, қажетті 
түстерге бояйды. Содан соң түрлі 
пішіндегі қалыптарға құйып, ар
найы аппаратпен нығыздайды. 
Бұл жұмыстың барлығы тапсырыс 
берушінің қалауы бойынша жасалады.

Жағымды жаңалық мұнымен біткен 
жоқ. Кәсіпкер биыл жұмыс ауқымы 
кеңейгесін «Қызылорда» өңірлік 

инвестициялық орталығы микро
қаржы ұйымы арқылы 6 пайыздық 
несиелендіру бойынша «Құрылысқа 
қажетті темір торлар шығару үшін 
қажетті құралжабдықтар сатып алу» 
жобасын ұсынып, жеңілдетілген 
несие ге қол жеткізді. Қазір қытайлық 
компаниялармен келісімшарт ар
қылы құралжабдықтарды алдыртуда. 
Демек, алда жұмыс күшейе түспек.

Отбасы мен кәсібін қатар алып жүр
ген кейіпкеріміз, болашақта жұ мыс  
шылар санын арттырып, Қазақ стан 
нарығына шығуды жоспарлап отыр.

ҚЫЗЫЛОРДАДА ЖАСАЛҒАН

ТАЛПЫНЫС ЖӘНЕ ТАБЫС

Ақтілек БІТІМБАЙ,
«Сыр бойы»Sb

Сыр өңірінде мемлекеттен көмек алып, кәсібін дөңгелентіп отырған 
жандар жетерлік. Соның бірі – Гүлзат Әбілова.

Кәсіпкер өткен жылдың қараша айында жаңа бизнес-идеяларды іске 
асыруға берілетін қайтарымсыз грант конкурсына «Еуро қоршау»  жобасын 

әзірлеп, грант иегері атанды.

НазарSb
Мақаламыздың басын белгілі жа-

зушы Дулат Исабековтің сценарийі 
бойынша жазылған «Гауһартас» ки
но фильмінен бастауды жөн көрдік. 
1975 жылы кинорежиссер Шәріп Би-
сенбаев түсірген осы кинофильм ара-
да 48 жыл өтсе де, әлі экраннан түскен 
жоқ. Қазақ киноматографиясындағы 
сәтті шыққан туынды қанша көрсең 
де жалықтырмайды. Оның басты 

себептерінің бірі – ұлттық тәрбие 
мен отбасы құндылықтарын үлгі етуі. 

Ал фильмнің лейтмотиві – 
«Гауһартас» әні. Иә, ән бұдан екі 
ғасыр бұрын өмір сүрген қайталанбас 
өнер иесі Сегізсерінікі. Сегізсері жай-
лы және аталған әннің тарихы тура-
лы «Сыр бойы» газетінің үстіміздегі 
жылдың 7қаңтары күнгі нөмірінде 
жарияланған «Гауһартас» атты 
мақа лам да кеңірек тоқталғанмын. 
Сон дық тан кіріспені ұзартпайақ 
қояйын.

...Жазушы Дулат Исабеков 1966 
жылы ҚазМУ бітіргесін (сол жылдары 
аталған жоғары оқу орнында әскери 
кафедра болмаған) желтоқсан айын-
да әскер қатарына алынып, ерекше 
объектіні күзететін Мәскеу түбіндегі 
«Кубинка» деген станса төңірегінде 
орналасқан ерекше батальонға келеді. 
«Орыс орманының іші, мойнымыз-
да автомат, биік мұнараның үстінде 
кезектесіп қарауылда тұрамыз. 
Бір күні ерте азанда алдымдағы 
қыстақтан таныс ән естілді. «Маяк» 
радиотолқынынан алакеуімдегі жым
жырт тыныштықты бұзып, Бибігүл 
Төлегенова апамыз «Гауһартасты» 
шырқап жатты. Апанық естіліп тұр. 
Бұрында да «Гауһартасты» сүйсініп 
тыңдаушы едім, ал туған елден 
шалғайда тыңдаған сәтте сағыныш 
жүректі елжіретіп, көзімнен жас 
шығып кетті. Бірдеңе жазу керек 
болды. Әнші туралы ма, әлде ән ту-
ралы ма? Ақыры, ән туралы жазуға 
тоқталдым. Ротада қазақ жігіттері 
көп еді, күнде кешкілік жиналып 
маған келеді. Менің бірнәрсе жа-
зып жүргенімді біліп, оқыңызшы 
деп қасымнан шықпайды. 
Өтініштерін орындаймын. Не ке-
рек күнде жазғанымды соларға 
күнде оқып, тыңдататын болдым. 
Тыңдаушыларым енді не болар екен 
деп әр кешті асыға күтеді. Сөйтіп, екі 
айда повесті жазып бітірдім. Әдепкі 
де «Дала еркесі» деген едім, кейін 
повесті «Гауһартас» деп өзгерттім» 
деп еске алады Дулат ағамыз. 

 Әскерден оралған соң повесін 
машинкаға басып, «Жұлдыз» жур-
налына апарып береді. Бас редак
тор Сырбай Мәуленовтің риза 
болғандағысы шығар: «мына жігіт
пен мені таныстырыңдаршы» депті. 
Повесть журналға басылып шығып, 
оқырман қауымның қызы ғушы
лығын тудырған. Небәрі 24 жастағы 
жас жігіттің бұл повесін белгілі жа-
зушылар мен өнер иелері жоғары 
бағалайды. Ақыры повесть бойын-
ша киносценарий жазу тапсырыла-
ды. Сол кезеңде кино шығару оңай 
болмаған. Сценарий жарай ма, жа-
рамай ма, соңғы нүктені Мәскеу 
қояды екен. Сәті болғанда КСРО 
орталық комитетінің «Қазақстанда 
қой санын 50 миллионға жеткізу ке-
рек!» деп ұрандатып жатқан тұсына 
сәйкес келіп, шопандар өмірінен 
алынған «Гауһартас» жарап кетіпті... 
Повесті киносценарийге айналды-
рып жазу оңайға соқпаған... Сцена-
рий дайын болған соң «Қазақфильм» 
басшылары режиссер таңдайды. 
«Қазақфильмнің» директоры Ка-
мал Смайылов екен. Әкім Тара-
зи екеуі ақылдасып, таңдау Шәріп 
Бисенбаевқа түседі. Әдепкіде, Ду-
лат Исабековке қазақ тілін нашар 

білетін Шәріп ұнай қоймайды. Десе 
де, ол кісі іске бекем кіріседі. Ба-
сты кейіпкер Салтанаттың роліне 
режиссер орта мектепті енді ғана 
бітіріп, жоғары оқу орнының бірінші 
курсіне түсіп жатқан 17 жасар Жан-
на Қуанышеваны алады. (Жанна 
Қуанышева бүгіндері Қазақстанның 
еңбек сіңірген артисі, «Қазақфильм» 
киностудиясы кастинг бөлімінің 

меңгерушісі) 1975 жылдың қыркүйек 
айында түсіріле бастаған кинофильм 
қараша айында аяқталады. 

Енді негізгі тақырыпқа қарай 
ойысайық.

Ұмытпасам, 1979 жылдың жазын-
да бір себептермен Алматы қаласына 
жол түсті. Жол бастаушым Жалағаш 
ауданының «Таң» ауылындағы №118 
орта мектеп директоры Қайырберген 
Әбдиев еді. «Қазақстан» қонақ 
үйіне орналасып, демалып алғасын 
Қайрекең осы қалада туған бөлесі 
тұратынын айтып, «сәлем беріп 
қайтайық» деді. Күн жексенбі еді. 
Бардық. Үй иелері жылы қарсы алды. 
Қайрекең мені таныстырды. Үй иесі:

– Мен полковник Қайназаров 
Елеусін деген ағаң боламын. Ішкі 
істер министрлігінде қызмет етемін. 
Мына кісі жеңгең, Сәжида Ахметова 
– Қыздар педагогикалық институ-
тында оқытушы, – деді шай құйып 
отырған келіншегін нұсқап.

Әңгіме арасында жеңгеміздің әнші 
екенін, белгілі композиторлардың 
өтініштері бойынша қазақ радио-
сынан олардың шығарған әндерін 
орындап, тапсырыспен инсцени-
ровка да жасайтынын білдік... Он 
бір жасында Қызылорда қаласында 
оқушылардың республикалық ән 
фестивалі өтіп, сонда «Гәккуді» ай-
тып, «кішкентай Күләш» атаныпты.

1959 жылы Қыздар педагогикалық 
институтының 3курсында оқып жүр
генінде Сәжиданы Шәмші Қал даяқов 
іздеп келіп, «Ақмаң дай  лым» әнін ра-
диода орындап беруін сұраған. «Бұл 
мен үшін үл кен мәртебе еді» дейді 
жеңгеміз. Қазақ радиосының алтын 
қорында Сәжиданың да айтуындағы 
(Роза Бағланова апамыз ғой әнді 
алғаш орындаған.) «Ақмаңдайлым» 
әні сақ талған. Оны бірнеше мәрте 
тың дағаным бар. Таза, үйлесімді, 
әсем ырғақ, керемет дауыс... Сөзден 
сөз шығып, Елеусін аға: – Сәжида 
«Гауһартас» кинофильміндегі ән
дерді орындаған» деді. Біз таңғалдық. 
Кино фильмде «Гауһартасты» айтқан 
Бибігүл Төлегенова немесе Жан-
на Қуаныше ваның өзі шығар деп 
жүретінбіз.

– Сонда қалай, сіз киноға қалай 
бардыңыз, – деп сұрап қалдым. 

– Мені режиссер Шәріп Бисенбаев 
өзі шақырды. Сәжида, – деді ол кісі – 
кинофильмдегі «Гауһартасты» айту-
ды саған сеніп тапсырғалы отырмын.

– Бибігүл апа бар ғой, – дедім.

– Ол кісі профессионал, Салта-
нат роліне келмейді, – дегесін, мен 
келістім.

Айтып бердім. Ұнатты білем, 
бірден қабылдады. Мұны кино 

тілімен айтсақ, бір дубльде жазып 
алынды деген сөз. 

– Жеңгелерің өзін көрсетуге ты-
рыспайтын кісі, атаққа да қызыға 
қоймайтын қарапайым жан, әнді 
орындағанымен, фильм аяғындағы 
титрға жазылмай кеткен. Бұл кісі де 
өкпе деген жоқ, тек бауыр ғана бар, – 
деп күлді Елеусін аға. 

Сөйтсек, бұған дейін де Сәжида 
жеңгей ерекше лиркалық сопрано 
даусымен белгілі композиторлар 
Әбілахат Еспаев, Нұрғиса Тілендиев, 
Шәмші Қалдаяқов, Әсет Бейсеуов, 
Мыңжасар Маңғытаев, Бақытжан 
Байқадамов және Дүңгенбай 
Ботбаев тың әндерін, сонымен қатар 
көптеген халық әндерін Қазақ радио-
сынан келістіре шырқапты. 

Қонақжай әрі кең пейілді Елеусін 
аға мен жібектей жұмсақ мінезді, 
сыпайы Сәжида жеңгенің отбасында 
әңгімемен біраз отырдық. Сәл ерте-
ректе Елеусін Қайназаровтың Алма-
ты қаласы ішкі істер басқармасының 
бастығы болып қызмет еткенінен 
де хабардар болдық. Өзі де ән сала 
білетін, өнерді сүйетін ағамыз за-
йыбын қолдап, өнерін өрбітуіне 
мүмкіншілік жасаған. Бірбірін жете 
түсінген. Ерлізайыптылардың дос
тары арасында да сыйлы екенін 
сөздерінен аңғардық. Отырыспа-
ларда екеуі қосылып ән салатын 
көрінеді. Қатар құрбылары оларды 
«Ән қанатындағы махаббат» деп 
құрметтеген. Осы арада Елеусін 
Қайназаровтың Сыр бойының азама-
ты екенін айта кету де керек.

...Арада көп жылдар өткен. 2015 
жылы «Гауһартас» кинофильмінің 
экранға шыққанына 40 жыл толғаны 
аталып өтіледі. Біз көрген бір 
телехабарға «Гауһартастың» авторы, 
жазушы Дулат Исабеков, Салтанат 
ролін сомдаған Жанна Қуанышева, 
Салтанаттың қайнысы Қайыркенді 
ойнаған Сапарғали Жәкішев және 
фильмдегі әндерді орындаған 
Сәжида Ахметова келді. Кинофильм
нен кейін, яғни 1975 жылдан бері 
ар тис тер бірбірін көріп, біліспеген 
екен. Жақсы жүздесті. Жүргізуші мен 
бағдар ламаға қатысушылар Сәжида 
апа ларынан «Гауһартасты» орындап 
бер уін өтінді. Сәжида мақұл көріп, 
әннің бір шумағы мен қайырмасын 
айтты.

«Баяғы дауысы, керемет», – деп 
қошеметтеді Дулат ағамыз. Өзгелері 
ризашылықпен алақан соққан. Осы 

жүздесуде сценарий авторы Дулат 
Исабековке мынадай сұрақ қойылды: 
«Дулат аға сіз повестегі Салтанат 
образын қалай таңдадыңыз?» Жа-
уап: «Салтанат – қазақтың қаракөз 
қыздарының жиынтық образы. Сал-
танат – «Гауһартас» әнінің прототипі. 
Бұлай дейтінім ән мәтінінің өзі: 

– Ажарың ашық екен 
атқан таңдай,

Нұрлы екен екі көзің жаққан
шамдай.

Анаңнан сені тапқан айналайын,
Күлімкөз, оймақ ауыз, жазық 

маңдай, – деп қыз портретін беріп 
тұрған жоқ па, мен сол суретті 
көшіріп ала қойдым».

Күні бүгінге дейін экраннан 
түспе ген кинофильмнің өміршеңдігі 
біріншіден, жоғарыда атап кеткен-
дей, – ұлттық және отбасылық құнды
лықтарында. Екіншіден, сценаридің 
келісті жазылғандығы, үшіншіден, 
фильмнің сұлу табиғаттың аясында 
түсірілгені деп айтар едік. Сол жылы 
қуаңшылық болып, кинофильм 
түсірілетін жер біраз іздестіріледі. 
Ақырында Талдықорған облысының 
«Ақсу» ауылы маңындағы «Баласан» 
деген жерге тоқтайды. Шынында 
бұл жер керемет табиғат орны екен. 
Қарап көрсеңіз өркешөркеш тау 
жоталары, тептегіс су айдында-
ры, ормантоғай, сай бойын қуалап 
өскен қызылдыжасылды гүлдер 
өзара гармониялық үйлесім тау-
ып, жапандағы жалғыз қойшы үйін 
көмкеріп тұр. Төртіншіден, фильмнің 
ажары – «Гауһартас» әні. Ал әннің 
орындаушысы Бибігүл де Жанна да 
емес – Сәжида Ахметова. 

Бесіншіден, кинофильмде қазақ 
өнерінің тарландары – Кәукен Кен-
жетаев, Әмина Өмірзақова, Әнуар 
Боранбаев, Досхан Жолжақсынов 
ойнаған.

Сөз соңына қарай Сәжида Ахме
тованың өмір дерегінен аздыкем 
мағлұ мат бере кетейік: Ол 1938 
жылы туған. Әншілік өнер анасы
нан дарыған сыңайлы. Анасы татар 
ұлтынан екен. Қазанның, Петро
павлдың сахналарында ән салыпты. 
Сәжиданы кішкентайынан өнерге 
баулыған. Сәжиданың зерек тігі, 
естіген әнін бірден қағып ала қоятын 
құймақұлақтығы анасына тартса 
керек. Әншінің өзі де мұны жоққа 
шығармайды. Сезімталдық, әнге де-
ген құштарлық, қайталана бермейтін 
табиғи дарын, нота сауаты болмаса 
да композиторлар ұсынған әнді лез-
де үйреніп, оларды қазақ ра дио сына 
уақытылы жаздырып отырған. 

Қыздар педагогикалық институ-
тын үздік бітірген Сәжида Ахметова-
ны ректорат өздеріне оқытушылық 
қызметке алып қалады. Бұл 1961 
жылы болса керек. Осы оқу орнын-
да ұстаздық ете жүріп, кандидаттық 
диссертация қорғаған. Доцент 
атағын алған. Ән еркесі Сәжиданың 
орындауындағы қазақтың халық 
әндері «Ахау керім», «Әйкенай», 
«Илигай» Шәмшінің «Ақмаңдайлым», 
«Қайықта», Әбілахат Еспаевтың 
«Сайра, сайра сандуғашым», Өмірбек 
Байділдаевтың «Туған ел», тағы басқа 
көптеген әндері жүректі баурайды... 
Сәжида жеңгей өмірлік жолдасы 
Елеусін аға екеуі үш қыз тәрбиелеп 
өсіреді. Қазақ радиосындағы әншілік 
және радиоқойылымдарды шебер 
дыбыстағаны үшін КСРО Мәдениет 
министрлігінің «Ерен еңбегі үшін» 
медалімен марапатталған. 1993 жылы 
құрметті еңбек демалысына шыққан. 
Институттағы оқытушылық қызметін 
жалғастыра беруге де болатын екен, 
алайда немерелерінің тәрбиесімен 
айналысуды жөн көреді... Олар 
жоғары білім алып, өмірден өз орын-
дарын тауыпты. Еңбектері қайтып, 
немерелері шетінен өнерлі болған. 
Дүниеге шөберелер келген. Амал 
барма, мәңгілік өмір жоқ. Елеусін 
Қайназаров ағамыз 2004 жылы, ал 
Сәжида жеңгей бертінде, 2019 жылы 
дүние салған. Соңында ізгі жол 
қалды.

 Темірбек ЕСЖАНОВ,
 Қазақстан Республикасы білім 

беру ісінің құрметті қызметкері
 Қазақстан Журналистер 

одағының мүшесі

Менің Жүнісбек, Мәкен, Жеңіс атты  
үш ағам болды. Олар мені  баланың 
кенжесі болған соң ба,  алақандарына 
салып, ерекше қарайтын. Тіпті бетіме 
тік келмейтін. Еркелікпен айтқан қай 
сөзімді де көтеретін. Қысқасы, менің   
пікіріммен үлкен бастарымен келісіп 
отырушы еді. Өз ағаларым өзімді  ая-
лап, мәпелеген соң ба,  туған жездем 
Айтбайды қашықтау көрдім. Оның   
бірнеше факторлары болды.

Бірінші,  бір көрпенің астында бірге 
жатып жүрген жалғыз апам Қазынашай 
ерте (17 жасқа толмаған) Айтекеңе  
қашып кетті, яғни Айтбай алып 
қашты. Екеуінің өзара сүйіспеншілігін  
білетін жаста емеспін (10 жас)  үйден 
қашып кеткен Қазынашайды, ұрлап 
алып қашқан Айтекеңді жақтыра 
қоймадым. Екеуіне де өкпеледім. 
Ренжідім. Сондықтан бала кезімнен 
Айтбай жездемнің маған көрсеткен  
жақындығын елемедім. Бұл да ешнәрсе 
емес, кейде тіпті  осы жездемнен  
қарадай  мін табуға бейім тұрдым. 

Екінші,  Айтекең үйлене сала 
әскери міндетін өтеу үшін (ол кезде 
3 жыл) түу Саратов қаласына кетті де 
қалды. Қазынашай қайнысы  Аман мен 
қайынсіңлілері Есен, Әсеммен қалды. 
Бұл да маған ұнамады. Бұрынғы
бұрынғы ма,  жақтырмаудың үстіне 
жек көру қосылды.

Уақыт алға жылжыды. Айтбай  жез-
дем мен Қазекең балалышағалы бол-
ды. Өсті. Өнді.  Әкешешеме, аға лары
ма ұнады. Тіпті елдің бәріне ұнады. 

Айтекең өте намысшыл бола-
тын. Намысқойлығы сол, жетім өссе 
де қарауындағы ініқарындастарын 
ешкімнен кем еткен жоқ. Барынша 
көмектесті. Мұны көзім көрді. Менің 
де материалдық жағдайыма шапағаты 
тиді. Басқа да ағайындарына өз көмегін 

аяған жоқ. Мұндай жоғары азаматтығы  
әркімнің есінде.

 Ұмытпасам, 1960 жылы болар, туы
сы Қараманның жалғыз  Өлмес атты 
ұлы тракторден аударылып, қайтыс 
болды. Әкешешесі зар жылап қалды. 
Әскерден аз күн демалысқа келген 
Айтбай жездем  осы оқиғаның үстіне 
түсті. Сонда жүрегінің кеңдігін айт-
сайшы. Өзінің  бір жарым жастағы 
(әрі емізулі болатын) тұңғыш  ұлы 
Мақсұтты  Қараман ағасы мен  Бибай-
ша жеңгесіне берді.

– Көздеріңнің жасын тыйыңдар! 
Өлместің орнына Мақсұтымды  бе-
рем.  Бауырларыңа салыңдар, – деп  
жездем жұбатуды осылай жасады. Бұл 
ерлік емес пе?! Керемет қой!  Міне, 
ақ жүректілігі, азаматтығы! Қазір сол 
Мақсұт Қараман шаңырағын   берік  
ұстап отыр. Үбірлішүбірлі.

Айтбай жездем мал шаруа
шылығында (қой өсіру, ірі қара бағу 
аралас) еңбек етті. Тер төкті. Талай 
марапаттауларға ие болды. Жездемнің 
өзгелерде жоқ, өзіне  тән  бір қалыпқа 
сыймайтын мінезінің өзі ерекше. 
Әттең, оқымай қалғандығы, әйтпесе 
шығар шыңы өте биік еді. 

Жездемнің өмірден өткеніне биыл 
10 жыл. Айтекеңнің алымаясы, кең 
ауқымды зердесі, қабілетқарымы, 
мол адам гершілігі, түгесілмес мейір
ша  пағаты, танымтүсінігі жоғары 
еке нін біле тұра, осы қасиетін тірі ке
зінде  БАҚ саласында қызмет еткен 
де неге дәріптемедім,  неге бір қалам 
түртпедім, неге істеген ісін жар қы
ратып көрсетпедім деп қазір өкінем. 
Бәлкім, оның кезеңі енді келген де 
шығар.

Өріс ЯШҮКІРҚЫЗЫ,
жазушы,  Халықаралық  «Алаш» 

әдеби сыйлығының лауреаты

Дәл қазір бірімізді біріміз жоқтай білетін, 
бірімізді  біріміз ардақтай білетін жаста 
тұрмыз. Сондықтан туған-туыс, бауыр, 

ағайындар  арасында  тіршілік ағымында 
жіберіп алған   кемшілікті  түзетуге  

тырысамыз. Мен де  ағымнан жарылып 
Айтбай  жездемнің барында өзім жіберіп 

алған кемшілігіме  өкініш білдіріп отырмын.

ЖҮРЕГІ КЕҢ ЖАН ЕДІ 

ГАУҺАРТАС 
немесе 
Сәжида Ахметова кім?

Күн сайын біз әртүрлі тауарлар-
ды (жұмыстарды, қызметтерді) сатып 
аламыз, бірақ олар әрдайым сапалы 
бола бермейді. Кейде сатып алушының 
құқығы сатып алудан бұрын, яғни сату-
шылар тауардың техникалық сипатта-
малары туралы бұрыс ақпарат берген 
кезде бұзылады.

Соңғы кездері әртүрлі салаларда 
тұтынушылардың құқықтарын бұзу 
жағдайлары жиілеп кеткенін атап өткен 
жөн. Осыған байланысты уәкілетті 
органға өтініштер саны жыл сайын ар-
тып келеді. Тұтынушыны нарықтық 
қатынастарда барынша қорғау мақса
тында олардың құқықтарын қорғау ту-
ралы заңнамаға үнемі өзгерістер мен 
толықтырулар енгізіледі. 

Мемлекет басшысының тапсырма-
сы бойынша уәкілетті орган заң жоба-
сын әзірледі, ол ақпарат құралдарында 
белсенді талқыланды. Нақты кезеңде 
мемлекеттік органдармен бірлесіп 
пысықталуда. Енді осы заң жобасының 
негізгі аспектілерін атап өтсек.

Тұтынушы құқығын қорғау жөнін
дегі Омбудсмен институтын енгізу 
және заңнамалық бекіту есебінен тұ
тыну шылардың құқықтарын қорғау 
жүйесін институционалдық күшейту. 
Омбудсмен институтының бірқатар 
елдердің қоғамдықсаяси жүйесіне қо
сылуы, ең алдымен, мемлекет пен қо
ғам ның қызметі саласындағы қоғам
дық институттардың жандануымен 
түсіндіріледі. 

Омбудсмен институтының мін
деті 19 млн тұтынушының әрқай
сысын тыңдау, қызмет барысында 
тұтыну шылардың құқықтарын қорғау 
сала сының жүйелік проблемаларын 
зерделеу және анықтау, сондайақ 
тұтыну шылардың дауысы ретінде 
қызмет атқару, бұл туралы мемлекеттік 
биліктің ең жоғарғы эшелондарына 
мезгілмезгіл тікелей баяндау, осы про-
блемаларды шешу жөніндегі ұсыныстар 
енгізу болып табылады.

Омбудсмен институтының функ-
цияларына кәсіпкермен туындаған 
тұтынушы құқықтары мәселелері 
бойынша сотқа дейінгі реттеу, неме-
се тұтынушылардың мүдделері мен 
құқықтарын қорғау үшін талап қою
мен сот органдарына жүгіну, егер де 
тұтынушы құқықтарына нұқсан кел
тіруі мүмкін болса немесе олардың 
мүд делері қозғалса, әзірлеуші мем
лекеттік органдардың нормативтік 
құқықтық актілерінің салалық жобала-
рын әзірлеуге белсенді қатысу, азамат-
тарды тұтынушылардың құқықтары 
мәселелері бойынша құқықтық сауат
тылықты арттыру  және ағарту болып 
табылады.

2020 жылы «Тұтынушылардың 
құқық тарын қорғау туралы» Заңға 
түзету лер қабылданып, олар үкіметтік 
емес ұйымдар мен бизнесті тарта 
отырып, тұтынушылардың құқық
тарын қорғаудың біртұтас жүйесін 
құруға ықпал етті. Оның ішінде тұты
нушылардың шағымдарын қараудың 

үш сатылы алгоритмі енгізілді (1кезең 
– сатушы және дауларды сотқа 
дейін реттеу субъектілері, 2кезең –
мемлекеттік органдар, 3кезең – сот). 
Тұтынушылардың шағымдарын қарау 
мен шешудің енгізілген үш саты-
лы алгоритмі олардың мемлекеттік 
органдарға, содан кейін сот органда-
рына өтініштерін жіберуді көздейді. 
Сондайақ азаматтың сотпен кедергісіз 
қорғалуына конституциялық құқығын 
ескере отырып, тұтынушылардың 
шағымдарын қараудың қолданыстағы 
үш сатылы алгоритмін, екі сатылы 
алгоритміне, тұтынушылық даудың 
тараптары арасындағы дауларды тек 
қана сотқа дейінгі реттеу мүмкіндігін 
сақтай отырып, құқықтары бұзылған 
тұтынушыны сотқа талап қою ал-
дында мемлекеттік органға жүгінуге 
міндеттемеу ұсынылады.

Бұдан басқа тұтынушылардың 
қоғамдық бірлестіктерінде қаржының  
болмауы және де базаларының 
материал дықтехникалық жарақ
тануы ның төмен болуы олардың 
тұтыну шылардың құқықтарын қорғау 
жөніндегі жұмыстарына кедергі кел
тіретінін атап өткен жөн. Бұл ретте 
тұ тынушылардың қоғамдық бірлес тік
теріне тұтынушыға өтелетін сомадан 
сыйақы есептеу жөніндегі институт 
сияқты қоғамдық бірлестіктерді қар
жылық қамтамасыз ету қаралмаған. 
Қазіргі таңда жауапкерден заңды 
тұрақсыздық айыбының (айыппұлдың) 
сомасын тұтынушылардың қоғамдық 
бірлестігіне аудару туралы норма жоқ, 
бірақ бұрын «Тұтынушылардың құ қық
тарын қорғау туралы» «Қазақ Кеңес
тік Социалистік Республикасының 
1991 жылғы 5 маусымдағы Заңында ол 
болған. Аталған ұсыныс оны қаржы
ландырудың қосымша көзі бола-
ды және тұтынушылардың құқық
тарын қорғау жөніндегі қазіргі 
қоғам дық бірлестіктердің қаржылық 
тәуелсіздігіне демеу болады.

Тұтастай алғанда тұтынушылардың 
құқықтарын қорғау туралы заңға 
ұсынылатын түзетулер тұтынушының 
қанағаттанушылығын қамтамасыз 
етіп, әлеуметтік тепетеңдікті қалып
тастыруда оң нәтиже береді. Әзірленген 
жаңашылықтарды заңнамалық тұр
ғыдан бекіту тұтынушылардың құқық
тарын қорғау жүйесін неғұрлым 
жоғары сапалы деңгейге көтереді және 
қазақстандықтардың өмірінде жағым
ды өзгерістер әкеледі.

Сонымен қатар, тұтынушы құ
қық та рын қорғаудың бірыңғай ақ па
рат  тық жүйесіне, яғни etutynushy.
kz сай тында ұялы телефон немесе 
компью тер арқылы әр тұрғын өзінің 
бұ зыл ған құқықтары туралы мәлімдей 
алады және кәсіпкерлерге Smart QRға 
қосылуға болады.

Қызылорда облысы бойынша 
сауда және тұтынушылардың 

құқықтарын қорғау 
департаменті

«ТҰТЫНУШЫЛАР ЖОҒАРЫ 
ДЕҢГЕЙДЕ ҚОРҒАУДЫ ҚАЖЕТ ЕТЕДІ»

Барлығы

Оның ішінде тұтынушылар 
топтары бойынша

Барлығы

Оның ішінде тұтынушылар 
топтары бойынша

Барлығы

Оның ішінде тұтынушылар 
топтары бойынша

Қызметтерді 
(жұмыстар) 
көрсетуден 

түскен кіріс, 
теңгемен

Қызметтер, 
(жұмыстар) 
көрсетуге 

кеткен шығын, 
теңгемен

Кірістілік 
деңгейі, 
%-бенЗаңды 

тұлғалар Халық Заңды тұлғалар Халық Заңды тұлғалар Халық

Тауарлық 
газды бөлшек 
саудада өткізу 

Тереңөзек кенті 
бойынша

4 106,9 908,4 3 198,5 73051,5 16159,2 56892,3 17 789,38 17 789,38 17 787,02 73 051 480,6 78 418 039,0 -6,8

Тауарлық газды 
бөлшек саудада 
өткізу Жалағаш, 

Жосалы 
кенттері 
бойынша

11258,1 1 949,8 9 308,3 196069,3 33969,5 162099,8 17 422,26 17 422,26 17 422,26 196 069 263,6 195 887 840,0 0,1

Барлығы 15364,9 2858,1 12506,8 269120,7 50128,6 218992,1    269 120 744,1 274 305 879,0 -1,9

«ҚЫЗЫЛОРДА ГАЗ ТАРАТУ  ЖҮЙЕСІ» ШЖҚ  КМК-НЫҢ  2023 ЖЫЛДЫҢ  1 ЖАРТЫЖЫЛДЫҒЫНА ТАУАРЛЫҚ ГАЗДЫ  БӨЛШЕК САУДАДА  ӨТКІЗУ БОЙЫНША  
НАҚТЫ ШЫҒЫСТАР БОЙЫНША  АҚПАРАТ  БСН  191240024876 , ЛИЦЕНЗИЯ 26.02.2020 20003713

Шығындар Бекітілген шығындар сметасы, мың теңге, ҚҚС-мен Нақты шығындар, мың теңге Айырма 

Табиғи газды сатып алу шығындары 475119,69 128156 -346963,69

Айдар САЙЛАУОВ,
«Сыр бойы»

ЖАРТЫ ҚАЛАҒА 
АЙНАЛҒАН 
КОМБИНАТ

ҚЫЗЫЛОРДА ЦЕЛЛЮЛОЗА-
КАРТОН ЗАУЫТЫ

Соғыстан кейінгі жылдары Қызылордада 
бой көтерген күрделі құрылыстардың бірі 
целлюлоза-картон зауыты болды. 

1959 жылы 25 тамызда Қазақстан Ком-
партиясы Орталық комитеті мен Қазақ 
КСР Министрлер Кеңесінің «Қызылорда 
облысының экономикасы мен мәдениетін 
одан әрі жақсарту» туралы қаулысының 
негізінде целлюлоза-картон комбинатының 
құрылысы басталды. 

Ал 1960 жылдан бастап негізгі нысандар 
құрылысы жүргізілді. 1964 жылы комби-
натта төрт цех: пеш, целлюлоза, қышқыл, 
картон-қағаз цехтары жұмыс жасады. Іске 
қосылған алғашқы жылы комбинат 73 мың 
тонна целюллоза, 70 мың тонна картон 
өндірді. Шикізат ретінде Сырдария өзені 
мен Қараөзек алқаптарында жайқалған ну 
қамыстар пайдаланылды. 

Комбинаттың өндірістік қуаты жыл са-
нап өсті. 1966 жылы гофра жәшік цехы, 1969 
жылы макалатура цехы, 1972 жылы тазалау 
қондырғылары, 1978 жылы 86 мың тонна 
қағаз жасайтын қуаты бар машиналар іске 
қосылды. 1976 жылы комбинатта екі жарым 
мыңнан астам адам еңбек етті. 

Өндіріс қуатын, өнім көлемін арттыру-
мен қатар тұрғын үй, әлеуметтік тұрмыстық 
құрылыстар, оның ішінде жұмысшы 
қызметкерлерге арнап 1290 пәтерлік 65 үй, 
700 орындық жатақхана мен қонақ үй са-
лынды. Ғарышкер Титовтың есімі комбинат 
жұмысшылары тұратын қалашыққа беріліп, 
«Бумажник» мәдениет сарайы іске қосылды. 

1977 жылы 6 қаңтарда Қызылорда целлю-
лоза-картон комбинатының атауы целлюло-
за-картон зауыты болып өзгертілді. 

1992 жылы 22 желтоқсандағы №285 
бұйрықпен Қызылорда целлюлоза-картон 
зауыты Қызылорда целлюлоза ұжымдық 
кәсіпорны болып аталды. 

Қызылорда целлюлоза-картон зауыты-
ның уәкілетті бірлескен иелері конферен-
циясының 1994 жылғы 28 маусымдағы ше-
шіміне сәйкес Қызылорда целлюлоза-картон 
зауыты акционерлік қоғамы болып қайта 
құрылды. Зауыт 1994 жылы нарықтық эконо-
мика жағдайына бейімделіп, қағаз шығарды.

Кезінде өнімдері Бүкілодақ көлемінде 
қолданылған, бір уақытта төрт мыңдай  
адамды жоғары жалақылы жұмыспен 
қамтып, облыстағы өнеркәсіп мекемелерінің 
флагманына айналған целлюлоза-картон за-
уыты 1998 жылы өз жұмысын тоқтатты. 

Облыстық архив қорынан

Қызылордадағы алғашқы целлюлоза –
картон зауытының өнімі, 1964 ж.

Қызылорда целлюлоза –картон зауыты

Бұл тақырыпты талқылағанда адам-
дардың пікірі екіге бөлінеді. Бірі дәстүрді 
дәріптеп, ескіні ұлықтау керек десе, енді 
бір топ таптаурындардан арылып, жаңа 
дүниенің де дәмін татып көрген жөн дейді. 
Расымен де, әр іс – өз кезегімен, өз дәуірімен 
жалғасып отыратыны заңды құбылыс. Бірақ, 
кез келген өнер туындысы ақылға салынып, 
тұшымды болып шыққанына не жетсін?!

Халық шедевр күтеді. Рухани жаңғыр-
ғысы келетін жұрт төрт аяғын тең басқан 
өлең мен есті әуен тыңдаса, ұрпақ пара-
сатты тәрбиеленетіні айқын. Неге солай 
жасамасқа?! Қазіргі таңда тыңдалып, хит 
болып жүрген әуендердің бірен-саранын са-
раптап, сөз мағынасына назар салып көрдік. 

«Шудың бойында» деп шулатқан әнді 
көбі жақсы біледі. Осы ән шумағының 
қайырмасы:

– Шудың бойында сені іздедім,
Бәрі ойымда, үміт үзбедім.
От боп күйгеннен мені іздедің,
Сенің мойныңда менің іздерім, – 

деп өріле кетеді. Әні: А.Отыншиев, сөзі: 
Б.Арыстандыкі. Біріншіден, өлең логикасы 
дұрыс құрылмаған. Қыз жігітті іздеп жүр ме, 
әлде жігіт пе? Сорақысы, қыздың мойнына 
ақын қандай із салғанын ашып айтпаған. 
Мұны қалың қазақ сүйсініп тыңдап жүрді. 
Той-томалақтарда асыр салып биледі. Ән 
сөзінде айтылған «Бәрі мәңгі тұрмайды» 
демекші, бұл музыка да лезде жарқ етіп, тез 
ғайып болды. 

Келесі сөз Ninety One тобы төңірегінде 
болмақ. Тәуелсіздіктің төл құрдастары деуге 
ауыз бармайды. Бірақ, солай! Киім киістері, 
мәдениеттері дау-дамайдың астында қалған 
жас жігіттер елдің назарын бірден бау-
рап алды. Өйткені бұрын жасалмаған жаңа 
бағытты қазақ еліне әкеліп, қыз сынды сырға 
тағып, шаш бояп, қысқасы «желіні жарды». 
Мамандардың айтуына қарағанда, әндерінің 
сапасы жоғары. Ал ән мәтіндерінен адам 
шошиды. Тіпті соңғы жарияланған әндері 
былапыт сөзге толып кеткен. Мұның өзі 
халық тарапынан сынға ұшырады. Ең алғаш 
жарияланған «Айыптама» атты әнді алып, 
талқылап көрдік.

– (Еее) Менен күнде-күнде,
Сұрайсың не бәле?

Мінезіңді білем, бірақ келіспейм(ін),
(Ааа) Менің басым аурад(ы)!
Күніге неге менің басым аурад(ы)?
Таң қала сен сұрама!
Өзің де тигіздің әсер санама, – деп өлең 

жалғаса береді. Шынымен басты ауырта-
тын өлең. Негізінен мұндағы жақшаға алып 
қойған сөз соңындағы дыбыстар айтылмай-
ды әнде. Қатесіз болуы үшін қоршап жазып 
қойып отырмын. Одан қалды мына текст 
өлең деуге де келмейді. «Бүгіндікке күтпе 
мені» деген сынды стилистикалық қателер 
көзге ұрып тұр. Өлең формасы дегенге 
сүйенер болсақ, буын мен бунақ, ұйқастар 
заңдылығы тіпті сақталмаған. Соның өзінде 
осындай жеңіл-желпі әуендер ел арасында 
әлі айтылып жүр.

Бұл тізімдегі әншілер қатарына Кентал-
ды да қосуға болады. «Аман бол, халқым» 
деп бір ауыз сөзбен бір әнді бітіре салған 
әншіні де халық сынның астына алған бола-
тын. Оның «Құдағи бір би» атты әні жарық 
көрді. Ол да оңып тұрған жоқ. Сылдыр сөз. 
Мағынасыз сөйлемдер. Мысалға: 

– Құдағи, құдағи бір би,
Құдағи, құдағи бір би.
Бір партия...
Құдағи, құдағи бір би,
Құдағи, құдағи бір би, – деп әндетеді. 

Бұл – әннің негізгі қайырмасы. Мұнда ойға 
түйерлік, көңіл толтырарлық ештеңе жоқ. 
Құр қаңқа ғана.

Аспен ұрғанды таспен ұрудан аулақпыз. 
Десе де, осы бір шоу бизнестің қазанында 
қайнап жүрген әншілердің пікіріне де назар 
салдық.

– Қазіргі қазақтың мен деген азамат 
әншілері той мен сахнаны шатастырып 
алды. Оған менің Роза Рымбаева апамның 
басы ауырып, біраз әңгіме айтқан болатын. 
Мақпал апамыз да бас қатырды. Бибігүл 
апамыз да осы тақырып төңірегінде біраз 
әңгіме қозғады. «Не дүние, мынау не бәле, 
сахнаны сайықмазақ қылдыңдар» деген 
сынды түрлі пікір айтылды. Мен олардың әр 
сөзіне қосыламын. Киелі сахна мен көптің 
қуанышын арқалаған тойды шатастыруға 
болмайды. Әннің де естісі бар, есері бар, – 
деп Тоқтар Серіков әншілерге репертуарды 
арзанқол әндермен ластамауға кеңес берді.

Әріптесінің бұл пікірін Меруерт 
Түсіпбаева да қолдайды. Ол да қазіргі таңда 
саны көп, сапасы жоқ әндердің көбейіп 
кеткенін айтып жатыр.

– Баяғыда танымал жұлдыздар жылы-
на 1-2 ән ғана жаздыратын. Қазіргі таңда 
Шәмшінің, Төлеген Мұхамеджановтың не-
месе Кеңес Дүйсекеевтің әніндей құлақтың 
құрышын қандыратын туындылар азайып 
кеткен. Олар барлығын шетелден, қыр-
ғыздардан, өзбектерден алады, – дейді әнші. 

Ақындар да үнсіз қалып жатқан жоқ. Да-
был қағып, мәселе көтеруде. Қазақтың әйгілі 
ақыны Мұхтар Шаханов қазақ тілін қорлап 
жүрген әншілерді сынға алғаны елдің әлі 
есінде.

– Телеарнаны басып қалсаңыз бол-
ды, жеңіл әндер. Мағына жоқ, мазмұн жоқ. 
Сөздерін де өзі жаза салған. Күлкілі жағдай. 
«Супер келіншек» деген ән шығыпты. Сонда 
бұлар қазақша жазуға ерінеді. Орысшаны 
араластырып жаза береді. Қазіргі қоғамдағы 
ең бай адамдар – әншілер. Әрқайсының 
бірнеше қабат үлкен үйі бар. Ең сорлап 
қалған әншінің өзінің екі үйі бар. Ал өнері 
«арзан», – дейді Мұхтар Шаханов.

«Шапалақты ұрып қаспенен», «Тағыма 
отыр», «Шаштары үрбейіп, билейді ырби-
ып», «Су, үй жақта кездесу», «Ей, бері қара 
бұл қап-қара Шымкент. Көшедегі шара-бара, 
бәріне жетеді. Бізді шектетеді, как будто ше-
телдей», «Ақ пәкетпенен, көк пәкетпенен» 
деген сынды әнге айналған вирус сөздер 
әлден жастар арасында кең таралған. Дер 
кезінде Мәдениет министрлігі көркемдік 
кеңес ашып, өнерге сүзгі жасамаса, мұның 
салдары не бұлары бәріне белгілі.

Балқадишадай бал тамған, Маңмаңгердей 
мағыналы, Елім-айдай емірендіріп жібере-
тін жібі түзу ән әлі-ақ дүниеге келер. Көпке 
топырақ шашып, сазды әндер мен өңді 
өлеңдер жоқ деуге де ауыз бармас. Бірақ 
олар сирек. Байқағаныңыздай, жастар ара-
сында мазмұнсыз әндер мұз бетінде аққан 
қызыл судай тез жайылу үстінде. Рухани 
жаңғырғысы келетін жастарды алаңдататын 
да – осы дүние.

Сол үшін де әнге әр, өлеңге өң берші, 
әнші!..

ОСЫ ҒОЙ ЕНДІ...

ӘННЕН ӘР, 
ӨЛЕҢНЕН ӨҢ КЕТТІ

Құлақтан кіріп бойды алатын, тыңдаған жан ойланатын ойлы әуендер 
сиреп барады. Даңғыр-дүңгір, даңғаза музыкалар қазақылық қанына сіңген 

қоңыр дауысты аңсаған елді мезі еткені рас. Кең тынысты, еркін, көсіле 
орындалатын еліміздің ұлттық, дәстүрлі әндері бүгіндері замана ағымына әлі 
келгенше ілесіп бағуда. Әйтсе де жыр тыңдап, терме десе тебіренетін жастар 

ілуде бір ғана. Әлемжеліні жарқыратып тұрған заманауи әндер, жеңіл-желпі 
өлең ұйқастарынан құралған рэп белең алып, етек жаюда. Ойлы, салмақты, 

сезімге толы өнер туындыларының сұранысы азайғандықтан ба, әншілер 
мен сазгерлер де осы ағынның, дүлейдей дауылдың ығына жығылып бара 
жатқандай. Құлаққа түрпідей тиетін жағымсыз әндер, өлеңін оқығанда төбе 

шашың тік тұратын сұрықсыз сөздер, үйлесімсіз ұйқастар, варваризмге толы 
теңеулер. Бұл – көрермен мен тыңдарманды сыйламау! Мұндай «өнер» атты 

өзен ағынының әзір тоқтар түрі жоқ.

«Сыр медиа» ЖШС ұжымы және Қазақстан 
Журналистер одағының облыстық филиалы 
«Сыр бойы» газетінің бұрынғы бас редакторы 
Жұматәлі Әбдіраманға апасы

Гүлжаһан Әбдіраманқызының
қайтыс болуына байланысты қайғысына 
ортақтасып, көңіл айтады. 

 
***

Қалалық орталық емхана ұжымы емхананың 
бас дәрігері Тлеулиев Кенжәлі Дербісәліұлына 
анасы

Хадиша Серікбайқызының
қайтыс болуына байланысты қайғысына 
ортақтасып, көңіл айтады.

БӘРЕКЕЛДІ!

ХАЛЫҚАРАЛЫҚ БАЙҚАУДА 
ТОП ЖАРДЫ

Жуырда Грузия 
мемлекетінің Зугдиди 

және Анаклия 
қалаларында 

Халықаралық «АRT 
KOLKHI» фестиваль-

байқауы өткен еді. 
Байқауға Қазақстан, 

Литва, Армения, 
Америка, Польша, Иран, 
Грузия мемлекеттерінен 

түрлі жанр бойынша 
500-ге жуық өнерпаз  

қатысты. 

 Фестиваль-байқауға 
Арал ауданы Сексеуіл 
кентіндегі №177 орта 
мектептің өнерпаздары 
қатысып, жүлделі орын-
дарға ие болды. 

Байқаудың қазылар алқасының құрамында Армения, 
Польша, Грузия, мемлекеттерінің білікті музы канттары 
мен әншілері болды. Сондай-ақ, жерлесіміз, ҚР Мәдениет 
саласының үздігі, халықаралық, республикалық байқаулардың 
лауреаты Нұрболат Сейітмұратов та қазылық етті. Екі 
күнге созылған байқаудың қорытындысымен эстрадалық 
вокал жанры бойынша бас жүлдеге орта топтан Нұрислам 
Қадырбекұлы ие болды. Осы топтан жүлделі ІІ орынға Нұржан 
Нағашыбайұлы лайық деп табылса, кішкентай топтан І орын 
Раяна Өмірбекқызына бұйырды. Ал жоғары топтан аспапта 
ойнау жанры бойынша І орынды Нұрдәулет Тани алды. 

Талантты балаларды сахнаға дайындап, өнер бәйгесіне 
қосқан жетекшісі әрі музыка пәнінің мұғалімі – Ақмарал 
Арыстанова. 

«СБ» ақпарат

TWITTER 
ЛОГОТИПІН
ӨЗГЕРТТІ

Кеше Twitter веб-сайтында 
және мобильді қосымшаларында 

ресми түрде көк құс логотипін қара 
фондағы X белгісіне өзгертті. Жаңа 

логотип әлеуметтік желіні жүктеп 
алу бетінде және басты бетте 

көрсетіледі.

Айта кетсек, желінің аты 
өзгерген жоқ. Платформа Twitter 
деп аталады. Компания бас дирек-
торы Линда Яккарино X пайдалану-
шыларды барлығымен қамтамасыз 
ете алатын платформа болатынын 
айтты.

МАРСҚА 
4 ЖЫЛДЫҚ САЯХАТ

NASA шамамен 4 жылға 
созылатын Марсқа сапар үшін жаңа 

көлік жүйесін таныстырды. Жүйе 
Mars Transit Habitat (MTH) модулін 

қамтиды. MTH Марс миссияларына 
дайындалуға көмектесетін айдағы 

Artemis базалық лагерімен бірге 
жұмыс істейді.

Модельдеу кезеңінде экипаж 
тікелей немесе NASA-ның Gateway 
деп аталатын ай ғарыш станциясы 
арқылы байланысады. MTH төрт 

экипаж мүшесін Марсқа жеткізіп, 
1200 күнге дейін жұмыс істейді.

МӘҢГІ ӨЛМЕЙТІН 
ТІРШІЛІК ИЕСІ

Ғалымдар мәңгі өмір сүруге 
қабілетті тіршілік иесін анықтады. 

Бұл Turritopsis dohrnii медузасы. 
Зерттеулер көрсеткендей, медуза 

зақымданса немесе қартайса 
полиптік нәрестеге айналады. 

Содан кейін жас полип қайта түлеп, 
ересек түріне оралуы мүмкін.

Turritopsis dohrnii 1883 жылдан 
бері белгілі. Бірақ тек жүз жылдан 
кейін ғалымдар оның мәңгілік өмір 
сүру мүмкіндіктерін ашты.

ПИНГВИНДЕР 
ЖАППАЙ 
ҚЫРЫЛУДА

Кейінгі 10 күнде Уругвайдың 
шығыс жағалауында 2 мыңға жуық 

пингвин өлді. Елдің қоршаған 
ортаны қорғау министрлігі 

жануарлардың өлекселері жағаға 
шығып қалғанын хабарлады. 

Атлант мұхитының суында өлген 
пингвиндер аштықтан 

қырылуы мүмкін.

Айта кетсек, мұндай оқиға был-
тыр Бразилияда болған. Пингвин-
дердің жаппай қырылуының себебі 
анықталған жоқ.

«СБ» ақпарат

МӨЛДІР ЖАҢБЫРБАЙ 
КҮМІС АЛДЫ

21-23 шілде аралығында Малайзияның 
Мелака қаласында каратэ-доның WKF 

түрінен ересектер арасында Азия 
чемпионатында қызылордалық Мөлдір 

Жаңбырбай екінші орын алды.

Құрлықтық додада жерлесіміз шетелдік 
бірнеше спортшыны қапы қалдырып, финалға 
дейін жетті. Шешуші сында қарсыласына 
есе жіберіп, күміс медальді қанағат тұтты. 
Мөлдірдің жеке бапкері – Нұржан Ақпанбет. 

Жарыс барысында ел құрамасы жалпы 
командалық есепте бірінші орын алды.

ҚОРЖЫНДА – 
ҚОЛА МЕДАЛЬ

Иордания астанасы Амман қаласында 
күрес түрлерінен жастар арасында өткен 

Азия чемпионатында жерлесіміз Жібекжан 
Сабыржанова жүлдегерлер қатарынан 

көрінді. 

Әйелдер күресінен 68 келіде сайысқа 
түскен ол жақсы нәтиже көрсетті. Ел 
құрамасы қоржынына қола медаль салды. 

ҚАЗАҚСТАН ҚҰРАМАСЫ – 
АЗИЯ ЧЕМПИОНЫ

Волейболдан Қазақстан құрамасы 16 
жасқа дейінгі жасөспірімдер арасында 

Азия чемпионы атанды. Құрлықтық дода 
Өзбекстан астанасы Ташкент қаласында өтті.

Ұлттық құрама сапында қызылордалық 
«Қайсар» клубында ойнайтын Балайым 
Қойлыбаева ойын көрсетті. 2008 жылы 
дүниеге келген ол бәсеке барысында үздік во-
лейболшылар қатарына енді.  

«СБ» ақпарат

SERGEK

E-mail: smjarnama@mail.ru

Жарнама. 
Жарнама. 
Жарнама

«Сыр бойы», 
«Кызылординские 
вести», «Ақмешіт 

апталығы», «Ақмешіт 
жастары» және 

ауданның барлық 
басылымдарына 
хабарландыру 

орналастырғыңыз 
келсе:  70-00-52 

 телефон ы арқылы 
байланысуға болады.


